
Aibala!

Esku artean duzun hau “Aibalal!” aldizkariko
lehen alea da. Agian hori bera irtengo zaizu
ahotik irakurri eta ikusiko duzun horretan zure
harridura pizten duen zerbaitekin topo eginez
gero : Aibala!

“Zer ginen, zer garen eta zer nahi dugun izan
jakiteko” ezagutza funtsezkoa delako, herriko
bazter, kontu, hitzen zirrikutuetan murgilduko
gara denboraren geruzak zeharkatuz: Ze kolore
ditu Aramaiok? Zer kontatzen digu parkeko
bainerak? eta Iturrosteko iturriko txorrotak?

Ze soinu zerion Errota zaharrari? Ze lo kantek
egin dute jauzi aho batetik bestera? Nola heldu
gara Aramaixo herri eskola izatera? Ze indar du
basoak harkaiztietan ere garatzeko? Ze leku bete
du eta betetzen du artzaintzak herriko bizitzan?

Galderen arrastoari jarraika aritu dira
aldizkariaren kolaboratzaile izan ditugunak.
Beraien gogoa hitz eta irudi bihurtuta orriz-orri
ehundu dugu ale hau. Eskerrak ematen dizkiegu,
bihotzez.

Naturala dirudiena hain naturala ere ez
delako, propio dugu aldizkaria euskaraz egina.
Nola bestela? pentsatuko du baten batek... bestela
ere izan zitekeen, ordea; baina horrela nahi izan
dugu aldizkariaren helburuetako bat euskara
bera delako.

Irakurle, hitzok eta irudiok zeharkatzen
dituzun bitartean zure jakinmina piztu edota
zure begiradan eragditea lortu badugu, pozik egon
gaitezke.

Aurrerantzean ere Aibalal-k idazle zein
irakurleak beharko ditu. Beraz, hurrengo
aleetarako gaiak proposatu edo buruan duzun
horretaz idatzi nahi izanez gero, etorri! ateak
irekita daude!

Baduzu interesa jasotzen jarraitzeko?

Lehendabiziko Aibala! irakurri ondoren,
hausnartu: gustora irakurri duzu? Interesgarria
iruditu zaizu edukia?

Horrela bada, jarri gurekin harremanetan
eta egin eskaera ondorengo aleak jasotzeko.
Aramaioko udaletxean eskatu,emailez edo
telefonoz: euskara@aramaio.eus / 945445016).



Errota
zahar
mailtea

Doinua: Errota Zahar maitea

Egilea: Aramaioko bertso eskola

Argazkia: Alex Mendikute Ibabe

1- Nahiz ta ez zen herriko
errota bakarra,
Ibargoian zegoen

gure zentral zaharra,
herritar denei eman

zien argindarra;

ez zegoen gaur beste
ordaindu beharra.

2. Errotak ur berria
zeraman aldiro,
neguan buelta biziz,
udaran astiro...

Orain argi-faktura

igo eta igo,

martxan jarri beharko
genuke berriro.

3. Araneko errekak
ez du falta urik,
baina ez dago hortik
pizten den argirik.
Errota zaharra ez
legoke geldirik,
Timoteo oraindik
balego bizirik.

4. Denborak lotsagabe
sailkatu ohi gaitu...
nor utzi bazterrean
eta nork jarraitu.
Zurekiko aitortza

ez dadin amaitu,
eguzkiak goizero
argituko zaitu.

LIBE RAMILA GABIRIA

AramaixokRo
bazter ezezagunakr

ZERBAIT EZEZAGUNA IZATEA OSO ERLATIBOA DA. NIK IKUSTEN DUDANA, ZUK AGIAN EZ DUZU IKUSIKO, ETA
ALDERANTZIZ. ETA EZ DA DIOTRIA KONTUA BAKARRIK. ASKOTAN, BEGIEN AURREAN DUGUNA EZ BAITUGU IKUSTEN.

ramaion bazterren bat badago asko
gustatzen zaidana, Iturrosteko iturrial! da
hori. Iturri honetan gehien gustatzen
aidana bere monumentaltasuna da.
Askotan, elizaedo tenplubilajoaten garaegun-pasa
gabiltzanean. Baina iturri bat bezain elementu
sinple baino derrigorrezko batek izan dezake estilo
arkitektoniko bat, eta horrek, gainera, gauza asko
adierazten ditu aurrerago ikusiko duzuen bezala.
Argazkian duzuena 1820an
berritutako iturri bat da. Orduan
modan zegoen estilo
arkitektonikoaninspiratuzen obraz
arduratu zen trazagilea, estilo
neoklasikoan. Adituen arabera ,
estilo hau ondo ezagutzeaz gain,
baserrian oinarritu zen
diseinatzerakoan. Nik, egia esan, baserririk ez dut
ikusten, baina bidaiatzera narama, Grezia edo
Erroma klasikora. Bertako tenpluen frontoiak

du iturri

—
Zer adierazten

bat, horrela
apaintzeak?

iradokitzen dizkit ( San Martin eliza ere hor
daukagu). 10,75 metro luzeko frontea dauka, bi
isurialdetan banatua eta 4 pinakuluk koroatua. Eta
zer adierazten du iturri bat, horrela apaintzeak? ba
herri honetan XIX mende hasieran dirua zegoela.
Kanilak eta ontziak ere izugarri gustatzen zaizkit.
Eta umeei jolasten uzteko elementu zoragarriak
dira. Aska da ahaztu ezin den azken elementua.
Gauregun ezdiegugarrantziarikematen (txakurren
jabeek agian bai?), baina iturria
berreraikizen garaian animaliek ura
edan ahal izatea ezinbestekoa zen.
Ordura arte, normalean pertsonek
eta animaliek leku beretik edaten
zuten, baina korronte higienistei
kasu eginez, aska edo edanlekuei
esker, animaliak alde batetik eta
pertsonek bestetik edaten zuten.

Eta, oraingoz, listo. Zuek ere bazter hau deskubritu
edo ber-deskubrituko duzuelakoan, ondo segi.

1.-Ikusi Palacios, V. (1998) Patrimonio arquitectonico en la Cuadrilla de Zuia. Elementos menores. Zuiako Koadrilako ondare

arkitektonikoa. Elementu txikiak. Cuadrilla de Zuia/ Zuiako Koadrila



MARKEL ARRIOLABENGOA MARTIARENA

Harkaiztietako
basoak

AURREKO MENDEETAN, GURE INGURUKO BASOAK
IPUINETAKOEN ITXURAKOAK IZAN DIRENAREN USTEA
SAKON ERROTU DA IRUDITERIA KOLEKTIBOAN. ALDIZ,
BADAKIGU BASOEK MUTURRERAINOKO USTIAKETA
JASAN BEHAR IZAN DUTELA AZKEN MENDEETAN. IZAN
ERE, DIOTENEZ, XIX. MENDEAN IZAN DU EUSKAL HERRIAK
INOIZKO ZUHAITZ AZALERA TXIKIENA.

Adituek diotenez, XIII. mendean hasi zen basoen
ustiaketaren garai intentsiboena; burdinolen
sorrerarekin batera. Eta ondorengo mendeetan
energia hornikuntza, nekazaritza, ontzigintza eta
eraikuntzaizan diraegureskariaren arrazoinagusiak.

Jesus Maria Elejalde Plazaolak ere hainbat aipu
egin zituen Ayer y hoy del valle de Aramayona’
liburuan. Besteakbeste, Aramaion ekoizten zenikatza
Otxandiora eramaten zela aipatu zuen, eta XVIII.
mende hasieran Luis I. erregeak 2.383 haritz tantai
lapurtu zizkiola herriari, untzigintzarako Estatuko
onenak omen zirelakoan. Baita, XVI. mendean,
Aramaioko basoen egoera larria zela-eta, udalak
mendien babeserako legediberezia atera beharizan
zuela ere.

Anabasa honen erdian, bertako basoak nahikoa
lan izan du bizirauten; lurrak, eta lur oparoenak
bereziki, muturreraino ustiatu baitira. Ondorioz,
bertako basoak gizakiontzat lantzeko zailenak izan
diren eremuetan garatu behar izan du; eremu
malkartsuetan.

Afebarriko harkaiztian balio ekologiko
izugarria duen basoa eratu da.

Adibide argia da Afiebarriko harkaiztia. Eremu
honetan, ikatza egiteko egur mordoamoztudenarren
-baita are gorria ateratzeko mehatze txikiak egin
ere- azken hamarkada luzetan ez da inolako

ustiaketarik egin. Ondorioz, balio ekologikoizugarria
duen basoa eratu da bertan. Izan ere, ugariak diren
arteez gain, gurbitzak, lertxunak, tamaina handiko
zumarrak, karraskilak eta beste hainbat espezie
interesgarrik ere hartu dute babesa bertan.

Bestetik, Murugain eta Muru arteko malda
harritsuan ere, izugarrizko balioa duen basoa sortu
da. Bertan, ametz ilaundunak, erkametzak eta
ametzak, ipuruarekin batera, isurialde atlantikoan
ia bakarra den basoa eratu dute.

Oro har, Aramaioko edozein harkaizti arakatzen
duenak, aise aurkituko ditu kare haitzaren abaroan
babestu diren beste hainbat eta hainbat harribitxi
ere; hesilaharra, hagina, ezkia...

Zalantzarik gabe, aberastasuna zor diogu
harkaitzari.

e Gurbitza: Aramaion kurkutze. Erramu hostoaren itxurakoak ditu,
eta gerezi baten tamainako fruitu gorri eta iletsuak. (Madrofio)

e Lertxuna. Makalen taldekoa da, azkar hazten da ura dagoen
lekuetan. Azal argia. (Alamo)

e Karraskila edo txorbeltza: Zuhaixka txikia, urte osoan
mantentzen dituen hosto distiratsuak ditu. (Aladierna)

¢ Ametz ilaundua: Erkametzaren antza du, hostoaren azpialdean

ileak ditu, ametzak bezala. Ezkurra ematen du. (Roble pubescente)
¢ Erkametza: Artearen antza du, hostoa biguinagoa eta ilegabea
da eta hosto-galkorra da. Ezkurra ematen du. (Quejigo)

¢ Ipurua. Hosto zorrotzak, otearenak bezala. Bere fruituarekin
ginebra egiten da. (Enebro)

* Hesilaharra. Harkaitz artean hazten den zuhaixka, osasungintza
tradizionalean, "libratzeko" erabiltzen da. (Espino cerval)

ROSA MONDRAGON ELORZA

ARAMAIXO

HERRI

ESKOLA

Eskolan euskaraz, 50 urte eta gehiago!

ARAMAIOKO EUSKAL-ESKOLAK 50 URTE BETE ZITUEN 2021EAN. SORRERA EZ ZEN ERRAZA IZAN, BAINA
HAINBAT ZIRKUNSTANTZIEK AHALBIDETU ZUTEN MARTXAN JARTZEA, INDARTZEA ETA IZAN DUE EBOLUZIO
EMANKORRA. ERREPORTAJE HAU EGITEKO, SORRERAN PARTEHARTU ZUTEN BI PERTSONA GONBIDATU
DITUGU: MILA ARANA ETA ANA ARRIOLABENGOA. BIAK GARAI HARTAKO GAZTE MUGIMENDUAN ARITU
ZIREN ETA ANA LEHEN IKASTOLAKO ANDERENO IZAN ZEN.

U rte hauetan guztietan

izan den eboluzioari esker dugu
gaur egungo eskola: euskalduna,
herrikoa, etaheziketaintegralaren
alde lan egiten duena. 105 ume
biltzen ditu, 67 familia eta 15
irakasle.Ikasturtehonetaneskolan
dauden ikasle nagusienek ere
klasean landu dute eskolaren
historia eta eboluzioa. Eta
erreportaje hau lantzeko, beraien
ekarpenak ere izan ditugu
kontutan.

Lehen pausoak

1971ko otsailaren lean jarri zen
martxan Aramaioko ikastola*,
aurretik egindako lanari esker.
Urtehaietanhoriahalbidetuzuten
bi zirkunstantzia erabakior eman
ziren herrian. Bata, saioi hartako
gazte mugimendu indartsua eta
bestea, Jesus Zabalaren sarrera
garai hartako udaletxean.

60. hamarkadaren bukaeran,
Francoren agindupean, gazte
mugimendu garrantzitsuazegoen
Aramaion, erreibindikazio
amankomun batekin: euskera,
gurehizkuntza. Garaihartansortu
zen Orixol mendi elkartea, esate
baterako. Horrez gain, historia

60. hamarkadaren
bukaeran,
Francoren
agindupean,

gazte mugimendu
garrantzitsua
zegoen Aramaion.

taldea, zine-forum taldea... eratu
ziren, euskararen inguruan
elkartuz. Aldarrikapena: euskara
mantentzea eta transmititzea, eta
horretarako eskola zen tresna
egokiena.

“Garrantzitsua da kontuan
hartzea garai hartan euskera
esparruintimoetan erabiltzen zela,
etxean eta lagunartean, eta 0so
gutxi lanean, eskolan edota
administrazioan” gogoratzen dute
Ana eta Milak.

1970. urterako, inguruko
herrietan be hasi ziren ikastolak
martxan jartzen, Arrasaten
adibidez. Hiru urtetik sei urtera
bitarteko umeen eskolarizazioa ez
zenderrigorrezkoaetaaurre-eskola
euskarazematenhasizirenelizaren
baimenarekin. Arrasaten bi
aramaioar zeunden andereno
bezala, Adela Ibabe eta Ana Mari
Arana. Biak Aramaioko
mugimenduan ere aritu ziren,
beraz, azken gorabehera guztiak
ekartzen zituzten.

Herriko mugimenduan
garrantzitsua zen San Martin
SenideElkarteaere, etagurasotalde
batek bereziki bultzatu zuen
proiektua.

*.-Garai hartan, ikastola eskola euskaraz bultzatu zuen herri ekimena zen.

Lehen ikastolako ikasle taldea.

1ldoia Arias, 2. Maitane Mate, 3.Aitor Arana, 4.Aitor Aresti, 5.Abel Abarrate-
gi, 6.Enrike Altuna, 7Arantza Mondragon, 8. Ana M. Arriolabengoa
(anderenoa), 9. Eva Ortuzar, 10. Iratxe Elejalde, 11. Rosa Mondragon, 12.
|zaskun Elejalde, 13. Judith Arriolabengoa, 14. Izaskun Lopez de Bergara,
15. Jon Kortabarria, 16.Karmelo Kortabarria, T7Maxi Montero, 18. Mikel

Jauregi, 19. Josu Zabala.

Finantzaketa

Aipatutako eragile guztiak batu
zirenlehenikastolabultzatzeko eta
gaur egungo liburutegia dagoen
tokian ireki zituen bere ateak.
Martxan jartzeko ezinbestekoa
zen finantziazioa etahorilortzeko
ekintza desberdinak egin ziren:
errifak saldu, bazkideak lortu...
... “Auzoz-auzo eta etxez etxe ibi-
li ginen proiektua aurkeztu eta
laguntza eskatzen. Egia da oso
erantzun ona izan genuela eta
ehunen bat bazkide izan zituela

lehendabiziko ikastolak. Hilero
diru kopurua ematen zuten,
bakoitzak nahi edo ahal zuena.
Eta umeak zituzten gurasoek baz-
kidetzaordainteazgain, bestediru
kopuru bat ordaintzen zuten
seme-alababakoitzeko”kontatzen
dute.

Eta ez hori bakarrik, finantza
entitateetan, Diputazioan, uda-
letxean eta beste enpresa ezagun
batzuetan ere eskatu zuten
diru-laguntza. Elizak ere babesa
eskaini zion hasieratik.

Gaur egungo
liburutegian dagoen
toRian ireRi zituen
bere ateak.

Proiektua gorpuztuz joan zen
etaanderefioak aurkitzeabilakatu
zen ardura nagusiena. Horretara-
ko, bertako pertsonabat aukeratu
zen, herrikoia eta euskararen
aldeko jarrera zuena: Ana Arriola-

bengoa. Aramaiko ikastolako
lehen anderefioa izan zen, nahiz
etapaperofizialetan besteizenbat
agertzen zen, Anak ez zuelako
oraindik titulu ofizialik.

Etapa desberdinak

1971ko otsailean ireki zituen
ateak ikastola berriak. 3 eta 4
urteko hamabostbatumekin hasi
zenlanean. Ondorengo hiruurte-
tan gauza asko gertatu ziren,
ikastola egonkortzea ahalbidetu
zutenak. Udaletxean euskalzaleak
sartu ziren, Sendi Elkartearen
bitartez: Jesus Zabala eta Jose
Antonio Axpe. Eta urtebetera
Julian Unzueta izendatu zuten
alkate. Gainera, Arabako Foru
Aldundian Manuel Lejarretak
hartu zuen lehendakaritza (eus-
kalzalea hau ere). Aldeko egoera
aprobetxatuta, Patxi Uribarrenek
bilera eskatu zuen Diputazioan
eta ikastola bere gain hartzeko
proposamena luzatu zuten eta
1973an baietza jaso zen. Erabaki
honekbidea erraztu zuen, aurre-
rajarraitzeko aukerak egonkortuz
eta baliabide ekonomikoak ziur-
tatuz. Beste gauza batzuk txarre-
ra ere aldatu ziren, izan ere legez

Euskal Herrian
ematen ari zen
iraultza eta
euskRararen aldeko
mugimenduari
esker, Aramaion
ere asko igo

zen euskaraz
matrikulatzen
=ziren ikRasleen
kRopurua.

- it =

Goitik eta ezkerretik hasita: 1-lhaki Gonza

lez, Maddi Saizar, Maddi Lizarralde, Izaro

Ezpeleta, lanire Lage, Nahia Reguero, Garazi Herboso, Laia Sanz, Hegoa Bengoa,
Haizea Uribarren, Laia Zubia, Manex Astola, Aimar Etxaniz. 2- Ibai Osoro, Amets
Abad, Maren Abarrategi. 3-Jon Alburquerque, Haitz Torrez, Martin Diaz De Gerefiu
, Iker Abad, Oxel Kortabarria, Itoitz Olaziregi, Lexuri Kortabarria, Haizea Unamuno,
Deiane Zufiria, Oier Errasti. 4- Elaia Jauregi, June Nafarrate.

eskola nazionaleko parte bezala
funtzionatzen hasi zen. Liburu
eta baliabide gutxi zeunden eus-
karaz baina traba guztien gaine-
tik, euskarak bizirik iraun zuen,
batez ere bertako anderenoei
esker.

Poliki poliki bi eskolak
(martxanzegoen eskolanazionala
etaikastola) batzekoideiakindar-
ra hartu zuen, eta bada proiek-
tuari berebiziko bultzada eman
zion pertsona bat: Eugenio Arra-
te, eskolaren zuzendariizan zena.
1978. urtean egin zen bi eskole-
tako guraso elkarteen batzarrean
baiezkoa eman zioten batzeko
proposamenari eta uztailean
gauzatu zen formalki.

Ondorengo urteak ez ziren
batere errazakizan, erderazko eta
euskarazko ikasleak nahastuta
zeuden, batzuk euskaraz eta bes-
teek erdarazikasten zuten, mate-
rialaerebanatutazegoen...Baina
bizirik iraun zuen proiektuak.

2021ean izen
berria onartu zen:
Aramaixo Herri
eskola.

Aramaixo Herri eskola
2021ean Elkarbizitza Batzordeak
eskolarenizenaaldatzeaproposatu
zuen, biarrazoinagusihauengatik:
izenarekin gaizki ulertuak izan
direlako, eta santu baten izena
aldatzeko. Aldaketarako,
prozesu bat jarri zen martxan
eskola komunitatearekin lotuta
dauden pertsonen iritzia
jasotzeko. Eta herri mailan ere
aukera egon zen botoa eman eta
izenak proposatzeko. Ondorioz,
jarri ziren irizpide desberdinak
kontuan hartuta, 2021ean izen
berria onartu zen: Aramaixo
Herri eskola. Eta segi dezala
urtez-urte indartsu eta
euskaldun izaten!

Aramaixoko

ume eta
gaztetxuen
kRantuek

Entzun

“Kantu eta

abestiak”

EDoe atalean.

Edurne Kortabarria Urdangarin

Aramaixoko ondarien badau
(egon da?) ondare mota bat ezku-
tuen gordetan dana. Ez da bista-
rekin ikusten, ez da begixetatik
sartzen; belarrixetatik ailegetan
jaku.Berban etamusikangordetan
danondarieda.Ahozkotasunaren
mundu hauskorrien bizi da. Kan-
tuek, ipuinek, jolasak, legendak,
esaerak... osaketan daue bela-
rrixetatik sartzen dan mundua.
Askotan pertsona bakar batek
gorde dittu

Kantu gehixenak emakumien
ahotsetatik jasotakuek die. Lo kan-
tuek die batzuk. Beste batzuk behi-
zain edo ganaduzain egiten zanekuek
(lehen baserri danetan auen behi
mordoa eta umetatik hasi biherra
auen ganaduak zainketan). Kantu
batzuk bertsifio bat baino gehixauk
daukie. Hori da ahozkue! Aixolan eta
Azkuan, Uribarrin eta Etxanen, kan-
tuek euren ikutu diferentie daukie!
Ze haundixe dan mundue...!

memorian ume
eta gaztetxotako
kantuek. Memo-
ria erraldoiko

Lo Rantuek
Luzia Arrizabalaga

Lotxua lotxu goxo

Bonbolotena neure laztana
Bonbolotena, neure laztana
Ez eiii lorik basuen
Azeritxuak jan etzaixen
Erbixe zarelakuen

Gaztetxoak,
ganadu zain

Libiri ta labaro
Libiri ta labaro
Nun dau ganauzaiie (bis)
beste etxeko mutille
[ero komeni dan izena]
kaka ganauzarie.
Kontxi Garitonandia

Libiri ta labore
Libiri ta labore
Nun da ganau zaifie
Nun da ganau zaiie
Or goiko estrada arruen
Kaka egin ezindde
Kaka egin ezindde
Luzia Arrizabalaga
Or goiko landetan
Or goiko landetan
Eperra kantetan
Eperra kantetan
Orra berako Danel
[ero komeni dan izena]
Beti barriketan
Beti barriketan.
Luzia Arrizabalaga
Or goixen itturri
Or goixen itturri
Ure pirpill etorri
Ure pirpill etorri
Olabetako Patxi [
ero komeni dan izenal
Laba bete ipurdi
Laba bete ipurdi
Laban kabiru esindde

pertsonahorreik
topetie suerte
ikeragarrixe da.
Etapertsonahori
hiltzie, bibliote-
ka bat galtzie da.

Lotxua lotxo goxo
Lotxo enganadorie Txina-txina txorixe
Lotxo goxuak
enganauko dau
iEdurne gurie/

ero komeni dan izena]

Txina-txina txorixe

Bustana dauko horixe
Eguaz ekii, eguaz etzin
Pikuaz batu garixe.

Laba ostea itzuli
Laba ostea itzuli
Laba osteko arratoiek
Ipurditik hasi

Luzia Arrizabalaga

2009-2010 urtietan hainbat baserritan ibili gitzen Aramaixoko ipuinek eta legendak jasoten. Tarteka-marteka gure grabadoriek
kantutxo batzuk jasotzeko aukerie izeten auen. Urre gorrixe!

Eskerrik asko Aramaixoko Udalari, emundalko bekari esker egin ahal izen geben lan hori-eta.

PATXI SALABERRI MUNOA

Aramaioko bainuetxea:
aurkia eta ifrentzua (I)

BAINUETXE GUZTIAK BEZALA, ARAMAIOKOA ERE GARAI BATEN LEKUKOA IZAN ZEN, LEKUKO USTEZ
MUTUA ETA, TAMALEZ, ASPALDI DESAGERTUA. ITXURAK ITXURA, HALERE, NABARMEN UTZI NAHI GENUKE
ONDOKO LERROOTAN ARAMAIOKO BAINUETXEAK EZ DUELA PREZIORIK SOLASKIDE MODURA, EZ

BAITAKIISILIK GERATZEN MINGANETIK TIRATUZ GERO.

Hark berak erakutsiko digu Aramaiok mende eskas
batean bizi izan zuen bilakaeraren lekuko aparta
suertatzeaz gain, bertako bizimoduaren eraldatze-
faktore garrantzitsua ere izan zela. Lekuko aparta,
bada, eta, onerako zein txarrerako, eragilea nolabait.

Historia errepasatuta, 1827an ireki zuen Antonio
Madina jabeak estreinakoz Aramaioko bainuetxea,
bertako marmolean landutako zortzi bainuontzi, ur
sulfuroso medizinala eta ezer gutxi gehiago zuela.
Gaur egungo Bainera Parkean kokatua, oraingo haur-
jolasen espazio-zati bat besterik ez zuen hartzen

eraikinak. Bertan zen, noski, bainuontziak elikatzen
zituen uren iturburua.

Jarduera etenda utzi zuen karlista eta liberalen
gudatarteko (1833-1840), hala-holakonegozio hartan
hainbaturtezaritu etagero ohartarazizitzaionjabeari
bainuetxeak etorkizun iluna zuela, batere
erakargarritasunik ez izateaz gainera, ez baitzuen
osasun-baldintza onik etaezerosotasunik eskaintzen.

Bertarako kontratatua zen medikuaren iritzia
izanik, aintzat hartu zen aholkua eta eraikuntzaren
eraberritzeari ekin zitzaion jarraian. Aurpegi eta

Argazkia: Unzueta jatetxea.



zerbitzu berriekin hornitua, bada, bainuetxe egoki
etamodernobaten ospeahartuzuen 1862az geroztik.

Ofizialkiekainaren 15etikirailaren 15erabitartean
egon ohi zen zabalik bainuetxea, nahiz eta ez zen
falta lehenago etorri eta beranduago alde egiten
zuenik ere. Egonaldiak eta tratamenduak mota
guztietakoak eta nahierakoakizan zitezkeen, hauda,
bezeroen apeten edota premien araberakoak, berdin
gaubatekoakzein hiruhilabete osokoak. Adibiderako,
Ramon Salazar Mazarredo militar eta politikari ohiak
96 egun egin zituen 1888an, lehen klaseko egoitzan
(guztira 2.304 erreal ordainduta); Bonifazio Aranko,
berriz, (“el de pulverizaciones” zeritzoten kontu-
liburuan) inhalazio-tratamendua jasotzera baino ez
zen azaltzen: 91 egun eta erdi 1887an eta berdin
1888an (366 erreal urteko). Ohikoena, halaz ere,
zortzi-hamalau egun egitea izaten zen, bainuen
onuraz baliatzeko (gure Efxezar agiri-bildumatik
jasoak dira datuok)

Udan zehar bertaratzen zen bainuzale-kopurua,
bestalde, irregular samarra ohi zen, eta urte
kaxkarretan ehun baino askoz gutxiago izatetik erraz
iritsi zitezkeen sasoi hoberenetan 150 bainuzale
inguru izatera.

Kopuruak gorabehera, Aramaiok garbi asko
atzematen zuen udaroko jende-ugalketa bere kale
eta bideetan.

Alde argiak eta ilunak

Horrek guztiak, jakina, herritarren bizimodua ere
ukitzen zuen modu batez edo bestez: aramaioarrak
izaten ziren bainuetxean lan egiteko kontratatzen
zirenak, etxe partikular batzuk egokitu egin ziren
ekonomia eskasagoko bainulariak apopilo hartzeko,
jakietaedarienhornitzaileek (harakin, dendari, etab.)
areagotu behar izaten zituzten beren ahaleginak
kanpotarren beharrei ere aurre egiteko... Laster hasi
ziren, gainera, edonork erabil zitzakeen zalgurdien
bidezko garraio-zerbitzuak —omnibus deiturikoak-
antolatzen, bai Aramaiotik Zumarragara eta bai,
egunero, Gasteizera, tren-geltokietaraino. Berdin
batera zein bestera abiatu, hirubat ordubeharizaten
zen 28na kilometroko ibilbideak egiteko. Gasteizko
bidaian 20 erreal ordaintzen zen eserlekua; zertxobait
merkeago Zumarragakoan. Horiezaz gain, eta
arratsalde-pasaedo, inguruko bainuetxeetaraino ere
antolatzen ziren omnibusak.

Hein handi batean, herri guztia zen baitezpadakoa
eta, aldi berean, bainuetxearen funtzionamendu
onarenbermea. Ezzenharritzekoa, bada, hiruhilabete
haietan jendea asaldatuta eta pozarren aurkitzea,
bainuzaleak zirela eta.

Bainaalaitasun eta pozaldien artean, bazegoen hodei
beltzik ere ortzian, hain zuzen ere aramaioarren
identitatearen zutabe nagusiaia oharkabean ahultze-
bidean jarriko zuenik. Izatez, guztien onurarako
ziruditen abantaila ekonomiko haien ifrentzuan,
nahitaez erabili beharreko beste hizkuntza bat
zetorrenitsatsita. Bestela esanda, bainuzaleak, maila
altukoak nagusiki, erdaldun hutsak ziren gehienbat.
Horihorrela, ezdazailaasmatzeanoriegokitu zitzaion
komunikatu ahal izateko ahaleginak egitea eta
elebitasunaren aberastasunak dastatzea.
Ordukoakditugu, hortaz, tradizioaren magalean bizi
zen herri honen lehen hizkuntz lurrikarak eta
“modernizazio”’-dardarak. Ez ziren bakarrak izan,
dena den. Bizimodu arruntera izua zabalduko zuten
bestelako haize-zurrunbiloak ere ate-joka egon ziren
mende guztian zehar. Besteak beste, izurrite latzak
heldu ziren Aramaiora denbora gutxian: 1855ean
gangeria edo kolera asiarra, adibidez, eta geroxeago,
1867an, bi hildako sorrarazi zituen baztanga edo
nafarreria, azken hau Gasteiztik etorria. Baina
guztiarekin ere, karlista eta liberalen arteko gerra
odoltsuaketahaien ondorioak gertatuziren Aramaion
bortitzenak eta larrienak. Eta gatazka haietan ere,
hurrengoanikusiko denbezala, protagonismo berezia
erakutsi zuen herriko bainuetxeak.

Aramaio, c. 1950. Bainuetxea lehen planoan
(ATHA-DAF-GUE-1616)

Koloreak eta
hauen zentzua

KOLOREA GAUZEN EZAUGARRI BEZALA IKUSTEKO JOERA OSO HEDATUTA DAGO; HALA ERE, IKUSI AHAL
[ZATEKO ARGIAREN PREMIA DUGU ETA ‘EZINBESTEAN' BEGIRALEA. HAU DELA ETA EDOZERREN GAINETIK,

KOLOREA SENTSAZIOA DELA ESAN DEZAKEGU.

Sentsazioak gizabanakorenak izanda horiek identi-
fikatzeko, bereizteko, adierazteko... hizkuntzaren
premia dugu eta hau giza taldeari dagokio. Kolorea
beraz, estuki lotuta agertzen da hizkuntzarekin eta
gurekasuan ezaugarribehinena dugun euskaradugu
giltzarri.

Euskal kolore-ikuskeraren harira 1989.go udan
Aramaioko elizalde eta auzoetan (Oleta izan ezik)
ikerketa egin zen 65 urtetik gorako baserritar bizi-
moduari atxikiak zirenen artean. Une hartako zaha-
rren argazkia hauxe:

A)GORRI,ZURI,BELTZ hirukoteanagusitasunez
besteen gainetik azaldu, baina eremu semantiko
handiko adiera kromatikoez gain, azpimarragarria
besteadieraugarirekin eresarrierabiliakizatea: negu
gorria, etxea gorri geratu, ume gorri...; gizon zuri,
astegun buruzuri, eguen zuri...; negu baltz, baltza
sakatu, baltza bota...

B) LARU,BERDE etaAZULkolore-hitzakbigarren
multzoan, erabiliak hauek ere nahiz eta ez hainbes-
te. Berebiziko bereizketa aurreko multzoarekin,
maileguzko jatorria izateaz gain, hauen erabilera
adiera kromatikoari mugatuta egoterena.

Oro har seikote honekin kolore-munduan arit-
zeko beharrak aseta zeuzkaten baserritarrek; hala
ere, maila apalagoan besteren batzuk azaldu ere:
GRIS, MARROI... Mailegutik hartutako kategoria
berri hauekjatorrizkoen eremu semantikoen murri-
zketa eragiten dute: euskal ikuskeratik txakur gorria
denakalekumearentzat marroia. Eta deigarria berde
eta azula nahastea ere.

C) Beste multzoa berezko erabilerekin (ilea, abe-
reak...) dugu: NABAR eta, askoz maila apalagoan,
Beilegi euskal jatorrizkoen artean, Pintto, Rubio,
Moreno... mailegutik hartutakoen artean.

Eta URDIN? Guztiz ezaguna eta erabilia, ez da
koloretzat hartzen; horretarako ‘Azula’ baitago. Zai-
la kolore batekin identifikatzeko (nahastua, zuriska,
gris antzera, marroixka, berdeska...) eta erabilera
sarri ‘lizundu’ adierarekin (artoa, ogia...) edo sailkat-
zekoa: perretxiko urdina, ileurdina.

Datu bitxia daILUN aipatzea kategoria kroma-
tiko bezala, Gris eta Beltzaren artean: “total baltza
ez dena”.

Kolore hiztegia murriztua izanda, adierazpen
mailan mugak? Erabilera nagusia sailkatzekoa izan-
da, bereizteko premiak ez du inondik inora zehaz-
tasunik eskatzen eta alde kromatikoa adierazteko
hamaika baliabide erabili: metonimia, metafora eta
beste (tabako, gaztain-kolorea...)

Azpimarratzekoa da erdal jatorrikoak adiera
kromatikora mugatzen diren bitartean, euskal jato-
rria dutenek zenbait ezaugarri biltzen dituztela:
antzinatasuna, hedadura (Euskal Herri osoan erabi-
liak), sailkatzeko erabiliak (abelgorri), toponimian
beste hainbeste eta kromatikoak ez diren beste
adiera asko izatea, balio sinbolikoa azpimarratuz.
Gorriak, beltzak... gauza askoren artean kolorea ere
adierazten dute.

Zer behar du Aramaioko
euskRarak bizirik irauteko?

EUSKALTZAINDIKO NIRE SARRERA-HITZALDIAN
ERABILITAKO “IZAN ZIRELAKO GARA, ETA
GARELAKO IZANGO DIRA" GOIBURUA GOGORATU
NAHI DUT, EUSKALDUN IZATEA AUKERATU ZUTEN
GURE AURRETIKOEI ZOR DIEGUN ESKER ONA
AGERTUZ

Aramaioko euskara kokatzeko, Txipi Ormaetxeak
bere Aramaioko euskara liburuan egin zuen
aipamena gogoratuko dugu: “Ez dago zalantzarik:
Aramaioko euskara gaur egun mendebaleko euskara
deitzen den euskalkian sartu behar dugu. Edo orain
artedeituizan den bizkaiera euskalkian”. Etahau ere
gaineratzen du: “Beraz, Aramaioko euskara ondoan
dituen Gipuzkoako herrietako euskararekin dator
bat, nahiz eta desberdintasunak ere badiren’.

Historiarierreparatuta, XX. mendearen erdialdera
arte, Aramaioko euskararen gune nagusiak auzoak
ziren, etaharremanak euskarahutsean.Ibarra (kalea)
gune nagusi bihurtzeak etendura sortu zuen, bertan
ez zelako euskara hutsean bizitzeko aukerarik.
Ibilbide honetan, auzoetako euskal giroa galtzeak
oreka apurtzea ekarri du. Eta esan daiteke, indartu
egin dela eten hori azkenaldian, hainbat familiatan
guraso biak euskaldunakezizateak etxeko etakaleko
giroa erdalduntzea ekarri duelako. Eskolak ere—ume
euskaldunak eta erdaldunak nahastean- erdal giroa
areagotu du.

Nolanahiere gogoanizan behar dugu hizkuntzak
bizirik irauteko lurraldea eta gutxieneko hiztun
kopurua behar da. Beraz, Aramaion ere, gutxieneko
hiztunkopuruabeharko dueuskarak. Zentzu berean,
psikologiaren arabera, garrantzi handia du umeek
familian eta herrian duten hizkuntza-giroak. Eta
izugarrizko eragina dute umeengan irakaskuntzak
eta komunikabideek, herriko euskara ikasi eta
erabiltzeko zailtasunak sortuz. Mundu globalizatu
honetan, derrigorrezkoaizaten dugu kanpoko hitzak
erabiltzea. Horrek, baina, geure-geureak diren berbak
eta ordezkatzea ekar dezake.

Aramaioko euskRararen
etorkizuna jokoan dugunez,
bertako berbez, esakunez eta
doinuz jantzitako euskara
estandar aberatsa bultzatu
beharko genuke.

Beraz, nolako euskara bultzatu beharko genuke?
Aramaioko euskara estandar aberatsa bultzatzeko,
pertsonanagusiekbertako euskara erabiltzenjarraitu
behar dute. Gazteek, aldiz, irakaskuntzan eta
komunikabideetan jasotako euskara estandarra
herriko izaeraz eta doinuz jantzi eta aberastu.

Dagoeneko hainbat ikerketa ditugu eginak.
Aztertu, ondorioak atera eta jendeen esku jartzea
falta zaigu.

Artzaintza Aramaion,
atzo eta gaur

1940 - 50EKO HAMARKADETAN 60 ARTZAIN BAINO GEHIAGO ZEUDEN ARAMAION. BASERRI
GEHIENETAN 50 EDO 60KO ARTALDEAK ZEUDEN. PAISAIA BE DESBERDINA ZEN, PINURIK EZ
ZEGOEN ETA HARITZ ETA PAGOEN BASOAK UGARIAK ZIREN.

Nola aldatu da artzaintza? Zelan
egiten zen lana garai batean eta
zelangauregun?Baduetorkizunik
artzaintzak?

Honetaz eta beste hainbat
kontuetaz aritu gara Fermin
Etxebarria Elorza eta Marion
Granoulletekin.

Fermin, Arraburu baserrian jaio
zen.9anai-arrebetatik nagusiena,
txikitatik bizi izan du baserriko
lana. “Aitarekin ikasi nuen ardiak
gobernatzen. Artaldea hartu eta
Orixol eta Izpizti aldera joaten
nintzen egunero. Egunakargitzen
zuenean jaiki eta neguko egunik
gogorrenetanbe, elurragerriraino,
ardiekin pasatzen nuen eguna.
Ardixekpilatu etaIpurtotzondoko

txabolan bildu eta batu egiten
genituen. 100 litro edo jasotzen
genuen egunean” kontatzen du.

“Gogoan dut behin abarkak
jantzi eta mendira joan nintzela.
Baina gomazkoak ziren eta erraz
desegiten ziren. Egun horretan
jantzita nituenak apurtu eta
oinutsik bueltatu nintzen etxera.
Bizitzeko baldintzak ezin dira
konparatu. Egun osoa lanean
pasatzengenuen,ilundubitartean,
ez zegoen besterik!”.

Gerra garaian, egoera okertu
egin zen. “Gosea zen nagusi.
Etxekoentzatardi-esneabehintzat
bagenuen eta gazta be egiten
genuen. Bainasoldaduaketortzen
zirenean gordeta izaten genuen
jatekoa, bestela topatzen zuten

dena hartzen zuten beraientzat”.

Baserria aukera bat izan da
Ferminen kasuan. “Etxeko anaia
batzuk fraile joan ziren, eta gero
kooperatibara lanera, eta
arrebaren bat neskame. Nire
kasuan, baserrian geratzea
aukeratu nuen; baserritar izatea
nire aukera izan da beti. Lan asko
egin dut baina disfrutatu be bai;
nirekasaibiltzeko aukeraizan dut,
naturan bizitzeko eta naturaz
gozatzeko”.

Gauregun, bizimodulasaiadu
Ferminek. 94 urte beteko ditu San
Fermin egunean eta oraindik be
baditu ardiak etxe inguruan.
“Denborapasatzeko 20 ardiinguru
ditut. Eguneroegitendietbueltatxo
bat, oso gustura sentitzen naiz



ardien artean. Entretenituta
mantentzen naiz, bestela buruak
buelta asko ematen ditu eta”. Ardi
esnea banatzen die ingurukoei,
gatzatua egiteko, etanoizbehinka
gaztabe egiten du. “Jarraitzen dut
antzina egiten zen bezala egiten,
nire modura!”.

Frantziatik EHra
MarionFrantziako Proventzanjaio
zen. 16 urte zituela ikasketak utzi
eta artzain izatea aukeratu zuen.
Horretarako artzain eskolan
formatuzenetahantxeeginzituen
praktikakere.“17 urtenituelaegin
nituen praktikak Alpetan. 500
buruko artaldea nuen nire kontu
eta hiru hilabete egin nituen
menditikjaitsigabe. Lagunbakarra
txakurrazen etagainean eramaten
nuen irrati txiki bat. Astean behin
ekartzen zidaten jatekoa. Horrela
esanda gogorra dirudi baina
orduko oso oroitzapen onakditut.
Aske sentitzen nintzen, lasai bizi
nintzen. Bizitzako esperientzia
paragabea izan zen!”.

18 urte zituela iritsi zen Euskal
Herrira, hemengoardiaezagutzeko

interesazueneta Getarianinstalatu
zen.Ondorengourteetanikasizuen
ardi latxari buruzko ia dena:
elikadura, gaztaegitea, eskilatzea. ..
“Euskal Herriko beste artzain
batzuengandikaskoikasinuen. Eta
hemengokulturaosoniresentitzen
dut.Nahizetaezhitzegin euskaraz
lotura sendoa sentitzen dut
baserriaren munduarekin. Ondo
sentiarazten dit!”.

Egun Barajuen auzoanbizida,
etaFerminekbezala, kasuhonetan
bebizimoduhonen aldeko aukera
egin du Marionek. “Ardiekin lana
egin eta bertatik bizitzeko aukera
egin dugu. Horretara dedikatzen
garen familia bat gara. 400eko
artaldea dugu eta esnea eta gazta
saltzen dugu. Baina hurbileko
bezeroekin lan egitea dugu
gustoko; bertan ekoizten dena
bertakoentzat, horixe da gure
leloa. Eta gure bezeroek be
eskertzen dute tratu hau”. Gogor
baina gogotsu aritzen dira,
“kanpainak irauten duen
bitartean, zazpi hilabetetan,
egunero dugu zeregina eta
programatuta dugu egin

beharrekoa: ardiak jetzi egunean
bialdiz, gaztaegin, esneaerosleen
artean banatu, azokara joan...”

Artzaintzabizitzekomoduada
Marionentzat. “Aitor etabiok gure
familia eratu dugu baserriaren
inguruan; horrek dakarren gauza
guztiekin. Gure seme-alabek
inguru honetan hazi dira, gune
natural etaederhonetan. Lanaren
parte sentitzen dira eta eskolatik
datozenean beti gaude etxean.
Sarritan,laneanarigarenbitartean
aprobetxatzen dute eguneko
gauzak kontatzeko; bizitza erabat
lotuta dago gure lanarekin” dio.
“Oraindik ere oso gaztedira, baina,
momentuz, argi dute ez direla
honetara dedikatuko, ez dute
baserritik bizi nahi”.

Gaiarekin lotuta, Marionek
aitortzen du erakundeetatik ez
dutela behar besteko laguntza
jasotzen. “Badirudi lagundu
beharrean, trabak jartzen
dituztela. Etengabeko tramite eta
inbertsioak eskatzen digute,
beraiek arautzen dituzten legeak
betearazteko. Horregatik, sarritan
pentsatzen dut honek, baserritik
bizitzeak, ez duela etorkizunik;
gauzak ez badira aldatzen, ez!
Aramaioko baserriak uzten ari
dira; pena da!”.

Gauza batzutan ezkorra den
moduan, beste alderdibatzuetan
baikorra da. “Pandemiak dena
jarri du hankaz gora eta uste dut
gizarteak buelta emango diola.
Nire inpresioa da betiko balioak
berreskuratukoditugula, gizartea
humanizatuko dela eta aldi
berean, baserrira itzultzeko
prozesua be ezagutuko dugula.
Gakoa egiten duzun lanarekin
gozatzea da eta hori lotzen
baduzu, ezduzubesterik behar”.



aibala! LEHIAKETA

Aramaixon bai.Baina non dago?

Garai batean, herrian pasatzen ziren gertaerak iragartzeko sarritan
erabiltzen ziren kanpaiak. Esate baterako, auzo guztietan jai
bezperetan "errepikak" jotzen ziren. Domeketan, meza baino
ordubete etaorduerdilehenago ere bai. Eta azkena, mezarasartzeko
unean. Kanpaien bidez adierazten ziren elizkizunak.

Beste gertaera batzuk ere kanpaiekin iragartzen ziren, esatera
baterakoheriotzak. Bainahil-kanpaiak desberdinjotzenziren, segun
etanor hiltzen zen. Gizonezkoa bazen, bost kanpai jotzen ziren, eta
emakumea bazen hiru. Umea zenean "kanpa txikifie".

Sutea gertatzen zenean be kanpaiak jotzen ziren, jarraian eta
denak batera, laguntza eskatzeko modua zen.

Etaargazkianikusten duzuna,nongoadela esango zenuke?

Bidali zure erantzuna honako helbidera: euskara@aramaio.eus
Asmatzen duzuenon artean zozketatuko dugu 50 euroko bonoa
Aramaion gastatzeko. EPEA: Apirilak 30.



